
Shri Vrindavana Stotram 2

శ్రీవృన్దావనస్తోత్రమ్    ౨

వాఞ్ఛితాయ భవతాం విజృమ్భతాం
మత్తహస్తివదనం మహన్మహః ।

లాఞ్ఛితం లలితభృఙ్గసున్దరీ  -
లేఖయా చ శశిలేఖయా చ యత్ ॥ ౧॥

దేవీ సరస్వతీ స్వైరం  సేవావసరకాఙ్క్షిణీ  ।
దేవదేవమియం ధన్యా సేవతాం దేవకీసుతమ్ ॥ ౨॥
అస్తి వృన్దావనం  నామ వనం భువనపావనమ్ ।
వృన్దయా  నశ్చన సూనోశ్చ కృపయా పరిరక్షితమ్ ॥ ౩॥ (నశ్చన్ద )
యత్ర గావశ్చ గోపాశ్చ గోప్యశ్చ తరవశ్వ తమ్ ।
అవతీర్ణాః  సహ స్వర్గాత్  సేవన్తే స్మ జగత్ప్రభుమ్ ॥ ౪॥
యత్ర రామశ్చ కృష్ణశ్చ  రేమాతే బాలలీలయా ।
నిరన్తరపరీరమ్భనిర్భరోఽద్భుతహర్షయా  ॥ ౫॥
యత్ర దృష్టవా  విషాస్పృష్టం  కదమ్బమమృతోక్షితమ్ ।
స్పృష్ట్వా  కృష్ణేన  నిర్భీభ్యాం పద్భయాం పేదే ఫణివ్రదే  ॥ ౬॥ (ఫణిహ్రదే )
యత్ర కాలియనాగస్య మధ్యమం భువనోత్తమమ్ ।
ఫణం చకార భగవాన్ పాదామ్బురుహలీలయా ॥ ౭॥
యత్ర ద్వాదశ మార్తాణ్డా శీతార్తం కాలియం హృదే ।
కృష్ణం  క్షణముపస్పృశ్య కరైర్జగ్ముః   కృతార్థతామ్  ॥ ౮॥
యత్ర ద్వాదశ మార్తాణ్డాః  ప్రతాపం  వీక్ష్య శాఙ్గిణః  ।
తత్క్షణానివ  కాన్తః సేవన్తేఽద్యాపి తైః  కరైః  ॥ ౯॥
యత్ర గోపీసహస్రేణ  ఖేలమానం సహస్రశః  ।
ప్రేక్ష్య  దేవం సహస్రాక్షః  సహస్రాక్షఫలం  యయౌ ॥ ౧౦॥
యత్ర త్రిభువనాభోగసుభగాం  తనుముద్వహన్ ।

శ్రీవృన్దావనస్తోత్రమ్    ౨

ధన్యైరన్యాపి  గోవిన్దా లోచనైః  పరిచుమ్బ్యతే ॥ ౧౧॥
యత్ర కేశినమాక్రమ్య  వామపాదేన కేశవః ।
వామహస్తేన చాకృష్టైః  ప్రాణైరన్యాపి   ఖలతి ॥ ౧౨॥
ఇతి యత్ర విచిత్రాణాం  విష్ణోర్బాల్యముపేయుషః  ।
పవిత్రాణి  చరిత్రాణి  గీయన్తే మునిపుఙ్గవైః   ॥ ౧౩॥
యత్రోద్గీతం   గోపికానాం హిమాద్రేః  ।

శ్రుత్వా  శమ్భుర్ధ్యానభఙ్గానుపేత్య   ।
గుప్తస్తృప్తం   కృష్ణమీశిష్టదీర్ఘం  

శ‍ృణ్వన్ గీతం భాతి గోపీశ్వరాఖ్యః ॥ ౧౪॥
కిమత్ర బహునోక్తేన నిఃశ్రేయసవిధిః  స్వయమ్ ।
నిఃశ్రేయసవనం  గత్వా యత్ర రేభే రభాసఖః ॥ ౧౫॥
తదేతదమృతస్యన్ది బున్దావనమహో  దృశోః ।
చిరోత్క్రన్దితమాగమ్య  జన్మనః ఫలమాప్నుమః ॥ ౧౬॥
వన్దే వనమిదం మూర్ధ్నా  యత్ర చిత్రం  జగత్ప్రభోః ।
ప్రాప్య  ప్రతిపదం  రేజే స్థలపద్మపదం  పదమ్ ॥ ౧౭॥
అపి వా భువనోల్లఙ్గిసౌభాగ్యం   వీక్ష్య చక్రిణా  ।
పాదముద్రాపదేశేన  యచ్చక్రేణాత్మసాత్కృతమ్  ॥ ౧౮॥
జగజ్జన్మస్థితిలయా   లీలా యస్య జగత్ప్రభోః ।
తస్యాస్య కృష్ణదేవస్య  లీలోద్యానమిదం కియత్ ॥ ౧౯॥
వృన్దాదేవ్యా  బద్ధరక్షం  తదేతత్

వృన్దారణ్యం  పుణ్యభాజో భజన్తే ।
గోపీరూపైర్యత్ర  లక్ష్మీసహస్రైః

దేవః స్వైరం  సేవితో దైవతైశ్చ   ॥ ౨౦॥
వన్దే భగవతీం వృన్దాం  వనస్యైతస్య  రక్షిణీమ్ ।
యత్ర దత్తకహరః స్వైరం  చిక్రీడతి  జగత్ప్రభుః ॥ ౨౧॥
వన్దే వృన్దావనేన్ద్రస్య   విశ్వనాథస్య శైశవమ్  ।
వైభవోద్గన్ధిమఙ్గల్యకటాక్షోక్షితదిఙ్ముఖమ్     ॥ ౨౨॥
వన్దే కన్దర్పసామ్రజ్యవృన్దావనవనేచరమ్    ।

వృన్దైరిన్దీవరాక్షీణాం   వన్దితం  తమితస్తతః ॥ ౨౩॥
తావకం భగవన్ భాతు తత్త్వమస్తమితోపమమ్ ।
నిస్తరఙ్గనిరాతఙ్కనీరన్ధ్రసుఖసఙ్కులమ్   ॥ ౨౪॥
భగవాన్ పుణ్డరీకాక్షో  భాసతాం మమ మానసే ।
మృగలాఞ్ఛనవంశస్య మణిలాఞ్ఛనతాం గతః ॥ ౨౫॥
మధురాభిజనం ధామ మధురాధరపల్లవమ్  ।
హృదయఙ్గసమభ్యేతు  హృదయం గలితోపమమ్ ॥ ౨౬॥
దేవకీవసుదేవాభ్యాం దత్త్వా నేత్రోత్సవం  సకృత్ ।
దదౌ నన్దయశోదాభ్యాం  యత్తత్పుత్రోత్సవోత్సవాన్  ॥ ౨౭॥
తదేతదవలిభ్యాదౌ బాలలీలాః సహస్రశః  । (తదేతదవలమ్బ్యాదౌ)

అనుచుమ్బితకైశోరకేలిః  ఖేలతు మే హృది ॥ ౨౮॥
దేవః క్రీడన్  గోపగోపీసహస్రైః  దత్తాస్థానే  గోసహస్రః  పరీతః ।
క్లృప్తచ్ఛాయః   కల్పకశ్రీసహస్రైర్గాయన    వేణుం గాహతాం మానసం మే ॥ ౨౯॥
వృన్దారణ్యే  పణ్యగోపాఙ్గనాభిః  కలేకూలే క్లృప్తహర్మ్యే   లతాభిః ।
క్రీడన్  కృష్ణః  కృష్ణయా  బద్ధదూరం  వీచీహస్తైర్భాతు  బద్ధాఞ్జలిర్మే   ॥ ౩౦॥
అవిశఙ్కమనఙ్గసఙ్కులాభిర్వనితాభిర్వినతాభిరాత్తరాసః  ।
కమలారమణః కిశోరవేషం పరిపుష్యన్ మమ చిత్తమభ్యుదేతు ॥ ౩౧॥
మధ్యే మధ్యే కుష్ణమాణిః  మిశ్రా భాలా కాచిద్వల్లవీనాం  సహస్రైః  । (కుష్ణమాణిక్య )
చిత్తాభోగైర్భాగినాం  ధన్యధన్యైర్జీయాదేషా   దీర్ఘమాధ్రాయమణా   ॥ ౩౨॥
వ్యోమాభోగే విస్మయావిష్టనేత్రైః   సాథైర్దివ్యైర్నిర్నిమేషం    నిషేవ్యమ్ ।
గోపీలక్షైః క్లప్తరాసం   సమన్తాద్ గోపం కశ్చిత్పఞ్చబాణోఽప్యుపాస్తే ॥ ౩౩॥
చపలం భవతు చరిత్రమేతత్  కమలాకేలిభుజార్తరే నిలీనా । (భుజాన్తరే)
మునయశ్చ ముహుర్ముహుర్మురారే విహరన్తే తవ చాపలం గృణన్తః ॥ ౩౪॥
మదాన్ధగోపీజనవల్లభాయ   నమోఽస్తు నారాయణచాపలాయ ।
యద్వీక్ష్య లక్ష్మీర్భుజమధ్యలీనా హా హన్త లీలావసరప్రతీక్షా  ॥ ౩౫॥
త్వయి దేవ దయామ్బుధే మురారే నిఖిలం న్యస్య భరం ? ? గతాన్ధ్య  ।
విహరాణి విజృమ్భమాణతత్వచ్చరణామ్భోరుహచుమ్బనోత్సవేన ॥ ౩౬॥

నన్దప్రజాభరణ   నీలమణిప్రవాళ  నాథ త్వదీయచరణామ్బుజచుమ్బనాన్ధః  ।
పుణ్యైః  పురా పరిణతైః  పరిరస్యమానైర్భూయో  భవేయ భగవన్ భువనాన్తరేఽపి ॥ ౩౭॥
జీయాజగత్త్రయీకాన్త  కృపార్ణవ  జయార్ణవ  ।
జిగ్యే ఫణిఫణా యేన పాదేన చ కరేణ చ ॥ ౩౮॥
న కేవలం భవాన్ దేవ పోతో నన్దయశోదయోః  ।
కిన్తు సిన్ధుమముం  ఘోరముత్తరీతుం చ మాదృశామ్ ॥ ౩౯॥
భువనేశ్వరమాలమ్బే తన్త్వాం వృన్దావనేశ్వరమ్  ।
స్మరతామమృతోద్గారికైశోరకదయాద్భుదుతమ్   ॥ ౪౦॥
వృన్దారణ్యే  వీరగోపాలబాలం వారం వారం వారితోదాన్తదైత్యమ్  ।
నాగాంల్లోకాన్నిష్పతత్తుష్పవీచీధారావర్షస్మేరమౌలిం   స్మరామః ॥ ౪౧॥
భజతాం హృదయామ్భోజభాగధేయముపాస్మహే ।
యజతామధిదైర్వ  యద్యచ్చ బ్రజభృగీదృశామ్  ॥ ౪౨॥
పఙ్కేరుహప్రతిభటం  పదపల్లవేన  పారఙ్గతం  త్రిభువనాద్భుతవిభ్రమాణామ్   ।
పిఞ్ఛావతంసపరిలాఞ్ఛితకేశహస్తం పీతామ్బరం కిమపి ధామ వయం భజామః ॥ ౪౩॥
యశోదాయాయశఃపుఞ్జమఞ్జనాభముపాస్మహే   ।
విస్మయం యత్ర విన్దన్తి   వృన్దావనమృగా  అపి ॥ ౪౪॥
వృన్దావనచరం  దేవం వృన్దాదృతపదామ్బుజమ్  ।
నన్దాత్మజముపాసీనా  నన్దామ  శరదఃశతమ్ ॥ ౪౫॥
న హన్త తపసా సిద్ధా న చ ముగ్ధాః  ప్రజాఙ్గనాః   । (వ్రజాఙ్గనాః  )
తదిహ త్వద్దృశోః  పాత్రం  భవితుం దేవ కే వయమ్ ॥ ౪౬॥
పశ్యేమ తవ విశ్వేశ వృన్దావనవిహారిణః  ।
వైభవం  శైశవోద్గన్ధిసిన్ధుకన్యారతనాదృతమ్     ॥ ౪౭॥
కస్తూరికాకర్బురకణ్ఠకాణ్డం   కఞ్చిత్కిశోరం కమలాయతాక్షమ్ ।
విస్తారిణీభిః స్మితచన్ద్రికాభిర్విలోచనం  లోచనయోర్వహామః ॥ ౪౮॥
గోగోపీగోపలక్షైః పరివృతమభితః కల్పకచ్ఛాయశీతం

గీతం వంశ్యా దుహానం త్రిదశపురమహాపుష్పవృష్టిప్రహృష్టమ్     ।
ఊర్ధ్వాధస్తిర్యగాశామఖశతభరితైర్భాగ్యభాజాం   పరార్ధేః

దైవం  లేలిహ్యమానం త్రిభువనవిజయం  దీప్యతాం నేత్రయోమే  ॥ ౪౯॥

చపలా సఫలా మమాస్తు దృష్టి శ్చతురం వీక్ష్య చతుర్భుజస్య బాల్యమ్ ।
అధరామృతవాహివేణునాదై రధివృన్దావనమిన్దిరావలేహ్యమ్   ॥ ౫౦॥
ఇన్దీవరదలశ్యామమిన్దిరానయనోత్సవమ్   ।
వృన్దావనచరం  బాలం వన్దేమహి  కథం దృశామ్ ॥ ౫౧॥
మన్దస్మితామృతార్ద్రేణ   వదనేన మనోహరమ్ ।
కన్దర్పతాతకైశోరం   కదా మమ దృశోః పదమ్ ॥ ౫౨॥
నన బజాఙ్గనాలక్షనయనోత్సవనిఃసితమ్  । (నత)
కన్దర్పతాతసౌభాగ్యం  కదా మమ దృశా స్పృశే ॥ ౫౩॥
సాధారణపదాతీతరాధారణరసాదృతః ।
నారాయణభవన్బాల్యపారయణపరే దశౌ ॥ ౫౪॥
కదా ను కమలాబన్ధో వృన్దావనదిలాసినః  ।
విలాసి బదనామ్భోజం విలహ్య సఫలే దృశౌ ॥ ౫౫॥ (విలోక్య సఫలే)
సఫలే చపలే కృష్ణ కదా తవ మదాలసమ్ ।
వదనామ్బురుహం బున్దావనేఽప్యాచుమ్బ్య  గద్దృశౌః  ॥ ౫౬॥
వృన్దావనే  విహరతస్తవ దివ్యవేషం

దృగ్భ్యాం నిపాతుమతిలమ్పటయోర్దృశోర్మే  ।
యావత్ప్రశస్యసి జగత్త్రయకాన్త  కృష్ణ

తావత్తవానుచరణం చరణే కరోమి ॥ ౫౭॥
త్వత్పాదపఙ్కజరజఃపరిచారకస్య కిన్నామ

కిఙ్కరజనస్య జగత్యసాధ్యమ్ ।
దివ్యాం దృశం దిశ యయా కిల దివ్యవేషం త

అన్తర్బహిస్తవ విలయ భవన్తి ధన్యాః ॥ ౫౮॥
యద్వా చిత్తపథే విచిన్త్య భవతో భక్తైకచిన్తామణే

భావం భావనయా కయాపి భగవన్ ప్రాప్స్యామ్యభీప్సాస్పదమ్  ।
కిం వా కేవలయా తవైవ  కృపయా హే కృష్ణ కృష్ణాసఖ

స్వామిన్ కామదుధైః  కటాక్షవిభవైః  సార్ధం  లభే లిప్సితమ్ ॥ ౫౯॥
వృన్దావనవ్యసనినస్తవ  దేవ కృష్ణ

లీలాశుకేన రచిత నిచితం రసౌఘైః  ।

ప్రత్యక్షరం  పరిదుహన్మధుకర్ణయోస్తే
స్తోత్రం  తదేతదనిశం విలిహన్తు ధన్యా ॥ ౬౦॥

ఇతి శ్రీకృష్ణలీలాశుకమహాకవిమునివిరచిన్తం   షష్టిసఙ్ఖయం 
స్తోత్రరత్నసోదరన్నామ  వృన్దావనస్తోత్రం   సమ్పూర్ణమ్  ।

